
REHKETDOALLU 1. TERTIÁLA 2020 
 
 
Mearrádusdiehtu sáddejuvvo dán čujuhussi:  

 Finnmárkku ja Romssa Filkkamánni  
 Ekonomiijakantuvra 
 Ovttadagat 
 Dárkkisteaddji VEFIK IKS, Postboks 1023, 9503 Alta 

 
Čujuhuvvo čuovvovažžii:  

 Suohkanláhka § 14-5 
 Láhkaásahus ekonomiijaplána, jahkebušeahtta, jahkerehketdoallu ja 

jahkeraporta suohkaniin ja fylkkasuohkaniin 
 Guovdageainnu suohkana ekonomiijaplána 2020-2023 
 Guovdageainnu suohkana ekonomiijanjuolggadus 4.čuokkis 

 
Mildosat:  

 1. Rehketdoallu 1. tertiála 2020 
 
 
Ášši duogáš:  
 
Suohkanlágas lea gáibádus ahte suohkandirektevra galgá raporteret suohkana 
ekonomalaš dili birra unnimus guovttegeardde jagis. Guovdageainnu suohkana 
ekonomiijanjuolggadusaid čuoggá 4.1 mielde galgá raporteren dahkkot 30. beaivvi 
cuoŋománu ja 31. beaivvi borgemánu loguid ektui. Tertiálaraporttas galgá ekonomalaš 
stáhtus ja ekonomiijaplána mihttuid olaheapmi čilgehuvvot. Raporta galgá čilget stuorit 
spiehkastemiid ja evttohusaid movt njulget spiehkastemiid. Dasa lassin galget 
meroštallamat ja bušeahttadárbbut namuhuvvot, sihke investeremiid ja doaimma hárrái. 
Tertiálaraporttas mii čuovvu mielddusin lea juohke ovttadat vuđolaččat raporteren dáid 
beliid. 
 
Árvvoštallan:  
Doaibma ekonomiijaplánas plánejuvvo olles jahkái. Danne berre várrogasat árvvoštallát 
dán jagi bušeahttageavaheami vuosttaš tertiála doaibmabohtosa vuođul.  

Vaikko galgá leat várrogas atnit bušeahttačoavdagiid, de doibmet dat roavva mihttun 
bušeahttageavaheami hárrái. Bušeahttačoavdda muitala ollu go gaskamearálaččat láve 
gollu/sisaboahtu olles jagi ektui. Bušeahttageavaheapmi obbalaš doaibmagoluin lea 
unnit go dábálaš bušeahttagolaheapmi, doaibmasisaboađut fas leat veaháš bajábealde 
dábálaš bušeahttačoavdaga. Dattege eai oro stuorit bušeahttaspiehkasteamit.  
 
Bušeahttageavaheami árvvoštallan lea earenoamáš hástaleaddji dán dán jagi go lea 
earenoamáš jahki máŋgga dáfus. Virusdávda covid-19 korona váikkuha olles servodaga 
ja lea váikkuhan suohkana doaimma vuosttaš tertiála. Plánejuvvon doaimmat leat 
maŋiduvvon ja eará doaimmat fas vuoruhuvvon. Doaimmat mat leat bidjon johtui korona 
geažil leat buktán liigegoluid ja unnidan dábálaš doaibmasisaboađuid. Suohkan lea 
ožžon liigeruđaid gokčan dihte goluid mat leat čuožžilan korona geažil. Goitge boahtá 
leat váttis meroštallat movt korona loahpa loahpas váikkuha suohkana bušeahta.  

Obbalaš rehketdoalus eai leat stuorit eahpelunddolaš bušeahttaspiehkasteamit. Leat 
moadde bušeahttaspiehkasteami, muhto dat leat lunddolaččat. Ovdamearkka dihte leat 
refušuvnnat buozalmasvuođa ovddas stuoribut go bušeahtas, vuoitodienas Ymber ASs 
ii leat boahtán. Refušuvnnat goluid hárrái bohtet álo maŋŋel go gollu lea leamaš ja dain 
lea lunddolaš bušeahttaspiehkasteapmi vuosttaš tertiála. Vurdojuvvo ahte dat njuolgá 
jagi mielde. Muđui leat stuora golut mat dábálaččat bohtet jámma juohke mánu, nugo 
bálkágolut, sosiálagolut ja loatnagolut bušeahttadásis, sullii goalmmádasoassi gollán 
bušeahtas. Eará goluin mat lunddolaččat eai boađe lihka ollu juohke mánu, nugo gálvo- 
ja bálvalusoastin, doarjjamáksin ja divvagat, sáhttá bušeahtagolaheapmi rievddadit ja ii 
dárbbaš leat gollan goalmmádasoassi. Sirdimat ja foandageavaheapmi láve dábálaččat 
easka loahpa jagis dahkkot, danin leat dain boasttain bušeahttaspiehkasteamit vuosttaš 
tertiála.  
 
Investerendoaimmat áigodagas eai leat leamaš stuorrát, muhto vurdojuvvo lassánat jagi 
mielde. Ovdaprošeakta ođđa skuvla lea stuorimus investerendoaibma mii lea leamaš 1. 
tertiála.  Áigodagas leat maiddái juolluduvvon 300 000 ruvnno ovddas álggahanloanat, 
ortnet maid Viessobáŋku ruhtada. Lea várrejuvvon 6 millijovnna olles jahkái 
álggahanloanaide.  

 
Vuosttaš tertiála doaibma čájeha ahte dán jagi dárbbut leat rievdan, rievdamat mat 
dahket dárbbašlažžan muddet bušeahta. Bušeahttamuddemat leat ovddiduvvon sierra 
áššiin suohkanstivrii. 
 
Mearrádusevttohus:  
 
Suohkanstivra váldá vuhtii rehketdoalu.1.tertiála 2020. 
 
 
 
 
 
 
 
 
 
 
 
 



 
 
 
 


